
მონიტორინგის ანგარიში  

„სოციალური რეაბილიტაციის და ბავშვზე ზრუნვის 2019 წლის სახელმწიფო პროგრამის“ მომსახურებათა გეგმიური მონიტორინგის ფარგლებში, 2019 წლის 14 მაისს,  მონიტორინგის ჯგუფმა შეისწავლა ა(ა)იპ ,,ხიდი სოციალური ინკლუზიისათვის“ (იურიდიული და მომსახურების მისამართი: ქ. ქუთაისი ხარებავს ქ. N13; საიდენტიფიკაციო კოდი: 412700439) ,,შეზღუდული შესაძლებლობის მქონე პირებისთვის დღის ცენტრის მომსახურების სტანდარტებითა“ და ,,სოციალური რეაბილიტაციისა და ბავშვზე ზრუნვის 2019 წლის სახელმწიფო პროგრამით“ განსაზღვრულ მოთხოვნებთან  შესაბამისობა. 
შესწავლის პროცესში მონიტორინგის ჯგუფმა იხელმძღვანელა ,,სოციალური რეაბილიტაციისა და ბავშვზე ზრუნვის 2019 წლის სახელმწიფო პროგრამითა“ და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანება №01-13/ნ ,,შეზღუდული შესაძლებლობის მქონე პირებისთვის დღის ცენტრის მომსახურების სტანდარტების“  დოკუმენტებით.

     მუხლი1. ინფორმაცია მომსახურების შესახებ
· დღის ცენტრში სახეზეა დეტალური საინფორმაციო ფურცელი, რომელიც სრულყოფილად შეიცავს დღის ცენტრის საქმიანობის შესახებ შეზღუდული შესაძლებლობის მქონე პირებისთვის დღის ცენტრის მომსახურების სტანდარტებით განსაზღვრულ ინფორმაციას   და ხელმისაწვდომია ნებისმიერი დაინტერესებული პირისათვის;  
· მომსახურების მიერ წარმოდგენილია  იურიდიული დოკუმენტი - ორგანიზაციის  შინაგანაწესი, სადაც სრულყოფილად არ არის გაწერილი ინფორმაცია დღის ცენტრის ბენეფიციართა მხრიდან არასასურველი ქცევების მართვისა და თანაშრომლების/მოხალისეების/პრაქტიკაზე მყოფი სტუდენტების ქცევის წესების,  გაპროტესტებისა და უკუკავშირის პროცედურების მექანიზმების შესახებ;
· მომსახურების მიერ წარმოდგენილი არ არის დღის ცენტრის პროგრამა (კურიკულუმი), სადაც აღწერილია მომსახურების შინაარსი, გასატარებელი ღონისძიებები და სხვა;
· დღის ცენტრში სახეზეა ბენეფიციართა დასწრებისა და აღრიცხვის ბეჭედდასმული, დანომრილგვერდიანი ჟურნალი, რომელიც შესაბამისობაშია შეზღუდული შესაძლებლობის მქონე პირებისთვის დღის ცენტრის მომსახურების სტანდარტებით დადგენილ ნორმებთან. მონიტორინგის განხორციელების პროცესში გაირკვა, რომ აღნიშნული ჟურნალი მიმდინარე წლის 8 მაისის შემდგომ არ იწარმოება (მონიტორინგი განხორციელდა 14 მაისს);
· მომსახურების მიერ წარმოდგენილია თანამშრომლეთა პირადი საქმეები, რომელიც მოიცავს  კვალიფიკაციის დამადასტურებელ დოკუმენტაციას, სამუშაო აღწერილობებს და მათთან გაფორმებულ კანონით განსაზღვრულ შრომითი ხელშეკრულებებს;
· დღის ცენტრში სახეზეა ბენეფიციარის კანონიერი წარმომადგენლის წერილობითი თანხმობა კონფიდენციალური ინფორმაციის შესაძლო გაცემის შესახებ;
· მომსახურებაში თვალსაჩინო ადგილას არის გამოკრული სახალხო დამცველის აპარატის, სახელმწიფო პროგრამით გათვალისწინებული მონიტორინგის ჯგუფისა (ცხელი ხაზი 15–05) და სსიპ სოციალური მომსახურების  სააგენტოს საკონტაქტო ინფორმაცია;
· მომსახურება ინფორმირებულია სახელმწიფო ფარგლებში მოქმედი სხვა დღის ცენტრების შესახებ საკონტაქტო ინფორმაციის შესახებ, თუმცა, აღნიშნული დოკუმენტი არ იყო თვალსაჩინო ადგილას გამოკრული;
· მომსახურების მიერ არ ხორციელდება გაპროტესტება/უკუკავშირისა და ძალადობის ფაქტებისა და მათ საპასუხოდ გატარებული ღონისძიებების წერილობითი აღრიცხვისთვის სპეციალური  ჟურნალების წარმოება.

რეკომენდაცია 
· მომსახურებამ უზრუნველყოს გაპროტესტება/უკუკავშირისა და ძალადობის ფაქტებისა და მათ საპასუხოდ გატარებული ღონისძიებების წერილობითი აღრიცხვისთვის სპეციალური  ჟურნალების წარმოება. 
· მომსახურებამ უზრუნველყოს სახელმწიფო ფარგლებში მოქმედი სხვა დღის ცენტრების შესახებ საკონტაქტო ინფორმაციის თვალსაჩინო ადგილას გამოკვრა;
· მომსახურებამ  უზრუნველყოს  სტანდარტის შესაბამისი  შინაგანაწესის არსებობა, სადაც სრულყოფილად იქნება გაწერილი ინფორმაცია დღის ცენტრის ბენეფიციართა მხრიდან არასასურველი ქცევების მართვისა და თანაშრომლების/მოხალისეების/პრაქტიკაზე მყოფი სტუდენტების ქცევის წესების,  გაპროტესტებისა და უკუკავშირის პროცედურების მექანიზმების შესახებ;
· მომსახურებამ უზრუნველყოს დღის ცენტრის პროგრამის (კურიკულუმი) არსებობა, სადაც აღწერილია მომსახურების შინაარსი, გასატარებელი ღონისძიებები და სხვა;

მუხლი 2. ინფორმაცია ბენეფიციარის შესახებ
· მომსახურების მიერ წარმოდგენილი ბენეფიციართა პირადი საქმეები სრულყოფილად მოიცავს შეზღუდული შესაძლებლობის მქონე პირებისთვის დღის ცენტრის მომსახურების სტანდარტებით განსაზღვრულ ინფორმაციას (დანართი №1.2. ბენეფიციარის პერსონალური და საკონტაქტო ინფორმაცია, ბენეფიციარისთვის დანიშნული მედიკამენტები, გამოვლენილი ალერგიები, დამახასიათებელი მავნე ჩვევები და საზოგადოებრივად საშიში ქცევები. ასევე კანონიერი წარმოადგენლის, საგანგებო სიტუაციის შემთხვევაში საკონტაქტო პირის, ბენეფიციარის მკურნალი ექიმის/ოჯახის ექიმის, ბენეფიციარისთვის მედიკამენტის მიწოდებაზე პასუხისმგებელი ცენტრის თანამშრომლის საკონტაქტო ინფორმაცია). ამას გარდა, თითოეული ბენეფიციარის პირად საქმეში თავმოყრილია შემდეგი სახის დოკუმენტაცია:  ბენეფიციარის დაბადების მოწმობის ასლი, ჯანმრთელობის შესახებ ფორმა №IV-50/2, შეზღუდული შესაძლებლობების სტატუსის მქონე პირის დამდასტურებელი დოკუმენტი, მაძიებლის კანონიერი წარმომადგენლის/განმცხადებლის პირადობის დამდასტურებელი დოკუმენტის ასლი;
· ბენეფიციართა პირად საქმეებში მოთავსებული ინფორმაცია ხელმისაწვდომია „შეზღუდული შესაძლებლობის მქონე პირებისთვის დღის ცენტრის მომსახურების სტანდარტებით“ გათვალისწინებულ პირთათვის;
· დღის ცენტრის მომსახურებით სარგებლობს 16 - მძიმე და ღრმა გონებრივი განვითარების შეფერხების შეზღუდული შესაძლებლობების სტატუსის მქონე (6- დან 15 წლამდე -13 და 15-დან 18 წლამდე- 3 ბენეფიციარი) და 8 - შეზღუდული შესაძლებლობების სტატუსის მქონე ბენეფიციარი. ბენეფიციართა უმრავლესობა  ეტლით მოსარგებლეა. 
· დღის ცენტრში ჩარიცხული ბენეფიციარებიდან 6  მათგანი ირიცხება საჯარო სკოლებში, მაგრამ არცერთი ბენეფიციარი არ დადის სკოლაში;

მუხლი 3. კონფიდენციალობის დაცვა
· მომსახურებაში დაცულია ბენეფიციარების შესახებ პირადი ინფორმაციის კონფიდენციალურობა. მომსახურების პერსონალი სრულყოფილად იცნობს კონფიდენციალობასთან დაკავშირებულ საკითხებს;
· დღის ცენტრის წარმომადგენლობის მიერ ბენეფიციართა შესახებ კონფიდენციალურად მიჩნეული ინფორმაცია არ განიხილება საჯაროდ, გარდა იმ შემთხვევებისა, როდესაც მსგავსი განხილვა მომსახურების ნაწილია;
· პირადი საქმეები დაცულ ადგილას არის  შენახული დღის ცენტრში. ბენეფიციარების კანონიერი წარმომადგენლები ფლობენ ინფორმაციას კონფიდენციალობასთან დაკავშრებული საკითხების შესახებ. მომსახურებაში სახეზეა წერილობითი თანხმობა კონფიდენციალურად მიჩნეული ინფორმაციის შესაძლო გაცემის შესახებ;
·  იმ ბენეფიციარებს, რომლებსაც შეუწყდათ მომსახურება, მათ შესახებ არსებული ინფორმაცია ინახება დღის ცენტრში;

მუხლი 4. ძალადობისგან დაცვა
· მომსახურების პერსონალი არ იცნობს კანონმდებლობას ძალადობის შესახებ (2016 წლის 12 სექტემბერის  N437  საქართველოს მთავრობის დადგენილების - „ბავშვთა დაცვის მიმართვიანობის (რეფერირების) პროცედურების დამტკიცების თაობაზე“) და არ აქვთ ინფორმაცია, თუ როგორ იმოქმედონ მსგავს შემთხვევებში;
· ორგანიზაციის წარმომადგენლის ინფორმაციით, ბენეფიციარებს, მათი კანონიერი წარმომადგენლების თანხმობით, უტარდებათ სხეულის გარეგანი დათვალიერება. რადგან ბენეფიციარების უმრავლესობას აქვს მეტყველებასთან დაკავშირებული პრობლემები, რაიმე დაზიანების, სილურჯის, ტრამვის აღმოჩენის შემთხვევაში, ახდენენ როგორც კანონიერი წარმომადგენლის, ასევე სოციალური მუშაკის ინფორმირებას (მსგავს ფაქტს მომსახურებაში ადგილი არ ქონია);
· მომსახურებაში არსებობს სპეციალური ჟურნალი ძალადობის ფაქტებისა და პასუხად გატარებული ღონისძიებების წერილობით დასაფიქსირებლად. 

რეკომენდაცია
· მომსახურებამ უზრუნველყოს კანონმდებლობის ძალადობის შესახებ (2016 წლის 12 სექტემბერის  N437  საქართველოს მთავრობის დადგენილების - „ბავშვთა დაცვის მიმართვიანობის (რეფერირების) პროცედურების დამტკიცების თაობაზე“) ადგილზე არსებობა და დღის ცენტრში ჩართული პერსონალისათვის გაცნობა;

მუხლი 5. მომსახურებისას ინდივიდუალური მიდგომა
· მომსახურებაში სახეზეა თითოეული ბენეფიციარის ინდივიდუალური რეაბილიტაცია/აბილიტაციის გეგმა, რომელიც შედგენილია მომსახურებაში მათი ჩარიცხვიდან 30 დღის განმავლობაში. აღნიშნული გეგმები მოიცავს ინფორმაციას დასახული მიზნებისა და მათი შესრულების ვადების, მომსახურების მიწოდების განრიგის, გაწეული მუშაობის შედეგად მიღებული მოსალოდნელი შედეგებისა და შემუშავებული  გეგმის განხორციელებაზე პასუხისმგებელ პირთა ვინაობის შესახებ;
· ინდივიდუალური რეაბილიტაცია/აბილიტაციის გეგმების შედგენაში მონაწილეობას იღებს მომსახურების მულტიდისციპლინარული გუნდი (ფსიქოლოგი, პედიატრი, სპეციალური განათლების პედაგოგი) და ბენეფიციართა კანონიერი წარმომადგენლები;
· მომსახურება ბენეფიციართა შეფასებისათვის იყენებს შიდა დოკუმენტს - HELP (ჰავაის ადრეული დასწავლის პროფილი) რისი საშუალებითაც დგინდება და წარმოებს განვითარების სტადიების ხარისხი (ნაბიჯებად დაყოფა) და იმ აქტივობების მიწოდება, რისი მეშვეობითაც შესაძლებელია განვითარების უნარების სწავლება, შეფასებიდან გამომდინარე საჭიროებების გამოვლენა და მიზნების შერჩევა, მიზნებზე HELP აქტივობების გამოყენებით მუშობა და შუალედური შეფასება;
· მომსახურებაში ფსიქოლოგი მუშაობს ქცევითი დარღვევების მქონე ბენეფიციარებთან დაკვირვების, ABC მოდელისა და ქცევის მართვის (პოზიტიური ქცევის მხარდამჭერი) გეგმის შემუშავებისა და განხორციელების მიმართულებით (ადმინისტრაციის ინფორმაციით 3 ბენეფიციარს აქვს რთული ქცევა), სადაც ერთვება მულტიგუნდი. არ არის წარმოდგენილი ქცევის მართვისთვის პირველადი რეკომენდაციების გაცემა, ქცევის მარტივი, გრძელვადიანი სტრატეგიის შემუშვება (რომელსაც ეცნობა ყველა ჩართული პირი) და შემუშვებული სტრატეგიის განხორციელების მონიტორინგი;

· წარმოდგენილია დღის ცენტრის ფსიქოლოგის მიერ რთული ქცევის მქონე ბენეფიციართა შეფასებები, რომელზეც არ არის მითითებული თარიღები. შესაბამისად ვერ მოხერხდა აღნიშნული დოკუმენტაციის ვალიდურობის დადგენა;
· რეაბილიტაცია/აბილიტაციის გეგმების გადასინჯვა ხორციელდება შეთანხმებული განრიგის შესაბამისად, ბენეფიციარის/კანონიერი წარმომადგენლის თანამონაწილეობით.

რეკომენდაცია
· მომსახურებამ წარმოადგინოს ქცევის მართვისთვის პირველადი რეკომენდაციების გაცემა, ქცევის მარტივი, გრძელვადიანი სტრატეგიის შემუშვება (რომელსაც ეცნობა ყველა ჩართული პირი) და შემუშვებული სტრატეგიის განხორციელების მონიტორინგი;
· მომსახურების ფსიქოლოგმა უზრუნველყოს რთული ქცევის მქონე ბენეფიციართა შეფასებებისა და შესრულების დათარიღება რეაბილიტაციის პროცესის დინამიკის განსაზღვრისა და რელევანტური მიზნების დასახვისათვის;     

მუხლი 6. სავალდებულო პროგრამული აქტივობები
· მომსახურება უზრუნველყოფს ბენეფიციართა ჩართვას ძირითად ორ პროგრამაში -  ალტერნატიული კომუნიკაციის  და მეტყველების განვითარების ხელშეწყობის პროგრამებში. აღნიშნულ პროგრამებში მოიაზრება: კომუნიკაციის წრე იმ ბავშვებისათვის, რომლებიც არ მეტყველებენ. მაგალითად: „მეცნიერების“ წრე, სადაც მიმდინარეობს ინტერაქტიური სწავლება/ინფორმაციის მიწოდება, მეხსიერებისა და აზროვნების ხელშეწყობის მიზნით. რომელიც ასევე,  მიმდინარეობს სენსორული ინტეგრაციის პროგრამის მეშვეობით. ორივე პროგრამა მიმართულია ბენეფიციართა კომუნიკაციის უნარების განვითარების  ხელშეწყობისათვის;
· დღის ცენტრში ფუნქციონირებს ხელსაქმის, ძერწვის, ხატვის, სიმღერის აქტივობები. სადაც ბენეფიციარები მათი შესაძლებლობების გათვალისწინებით არიან ჩართული;
· სოციალური ინტერგრაციის გაზრდის მიზნით, მომსახურების მიერ უზრუნველყოფილია მათი  კულტურულ, სპორტულ აქტივობებესა და ღონისძიებებში მონაწილეობა;
· მომსახურებაში უზრუნველყოფილია ბენეფიციარების კვება შეზღუდული შესაძლებლობის მქონე პირებისთვის დღის ცენტრის მომსახურების სტანდარტების გათვალისწინებით (საუზმე და სამკომპონენტიანი სადილი);
·  დღის ცენტრში  ბენეფიციათა უმრავლესობას ესაჭიროება ფიზიკური დახმარება კვების პროცესში; 
· დასვენებისა და კვებისთვის განკუთვნილი დრო არ აღემატება ცენტრში ბენეფიციარების მიერ გატარებული დროის ერთ მესამედს, რაც დაახლოებით შეადგენს 2 საათს. მომსახურების მიერ ორგანიზებულია ბენეფიციართა ტრანსპორტირება დღის ცენტრში და პირიქით. დღის ცენტრს მისი მომსახურების მიწოდების არეალში ემსახურება ერთი მიკროავტობუსი;
· მომსახურებას ყავს ექიმი-პედიატრი და ფსიქოლოგი, შესაბამისად უზრუნველყოფილია პირველადი სამედიცინო და ფსიქოლოგიური მომსახურება. დღის ცენტრის პედაიტრი   თითოეული ბენეფიციარის შესახებ აწარმოებს სამედიცინო დოკუმენტაციას და საჭიროების შემთხვევაში უწევს პირველად სამედიცინო მომსახურებას/ამისამართებს სხვადასხვა დარგობრივ სპეციალისტებთან;
· მომსახურება ბენეფიციარებს  მიეწოდებათ დილის 10 საათიდან 16 საათამდე. დღის ცენტრი ფუნქციონირებს შაბათ–კვირისა და დასვენების დღეების გარდა და  დროებით წყვეტს მუშაობას წლის განმავლობაში 30 კალენდარული დღის მანძილზე (ყოველი წლის აგვისტოს თვე). 

მუხლი 7. უკუკავშირისა და გაპროტესტების პროცედურები
· დღის ცენტრში  ბენეფიციარებს/კანონიერ წარმომადგენლებს  შესაძლებლობა აქვთ გამოხატონ საკუთარი შეხედულება, მოსაზრება თუ პროტესტი მომსახურების ხარისხის შესახებ, როგორც ღიად, ასევე ანონიმური ფორმით;
·  მომსახურებაში არსებობს ყუთი – ანონიმური კომენტარებისათვის. უკუკავშირისა და პროტესტის პროცედურები გაწერილია შინაგანაწესში;
· დღის ცენტრის ხელმძღვანელის ინფორმაციით, ბენეფიციარების/მათი კანონიერი წარმომადგენლების მოსაზრებები/შენიშვნები  მომსახურების მიერ  რეგულარულად განიხილება მათთან სიტყვიერი შეთანხმების საფუძველზე, თუმცა აღნიშნული ინფორმაცია გაწერილი არ აღმოჩნდა უკუკავშირისა და გაპროტესტების სპეციალურ ჟურნალში; 

რეკომენდაცია
· მომსახურებამ უზრუნველყოს აზრის გამოხატვის/გაპროტესტებისა და მათ საპასუხოდ გატარებული ღონისძიებების წერილობით დასაფიქსირებლად - სპეციალური ე.წ. გაპროტესტება/უკუკავშირის  ჟურნალში ფაქტებისა და რეაგირების შესახებ ინფორმაციის არსებობა;

მუხლი 8. ინფორმაცია განსაკუთრებული შემთხვევების შესახებ
· დღის ცენტრში რაიმე სახის წყვეტას/ცვლილებას ადგილი არ ქონია, გარდა არდადაგების სახით მომსახურების განხორციელების დროებითი შეწყვეტისა, რომლის შესახებაც წერილობით ეცნობა როგორც სსიპ სოცილაური მომსახურების სააგენტოს, ასევე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შესაბამის უწყებებს;
· მომსახურებაში არ გამოვლენილა ისეთი შემთხვევები, როდესაც: ა) ბენეფიციარი ცხოვრობს დღის ცენტრის სამოქმედო ტერიტორიაზე და დღის ცენტრის მიერ უარი ეთქვა ან შეუწყდა მომსახურება. ბ) მომსახურებამ განიცადა ცვლილებები დღის ცენტრის მომსახურების დროში.

მუხლი 9. მოთხოვნები პერსონალის მიმართ
· დღის ცენტრს ემსახურება როგორც სპეციალური განათლების პედაგოგები, ასევე მოწვეული ოკუპაციური თერაპევტი, ფსიქოლოგი და პედიატრი. მომსახურებაში ჩართულ პერსონალს გავლილი აქვს სხვადსხვა პროფესიული სატრენინგო კურსი;
·  დღის ცენტრში მომუშავე თითოეული თანამშრომელი ფლობს შეზღუდული შესაძლებლობის მქონე პირებთან მუშაობისთვის საჭირო ცოდნას, უნარ-ჩვევებსა და გამოცდილებას.

მუხლი 10. საშტატო პერსონალისა და ბენეფიციართა თანაფარდობა 
· მომსახურებაში ირიცხება 16 მძიმე და ღრმა გონებრივი ჩამორჩენილობის მქონე ბენეფიციარი. მათ შორის 6 დან 15 ასაკისა ცამეტი და 15 დან 18 წლის ასაკის - სამი ბენეფიციარი;
·  ბენეფიციარებს ყოველდღიურად მუდმივ ზედამხედველობას/მეთვალყურეობას უწევს 3 სპეციალური განათლების პედაგოგი და 2 პარასპეციალისტი, 1 ქცევის თერაპევტი, 2 სპეც. პედაგოგის ასისტენტი. ასევე, კვირის განმავლობაში ხშირად სტუმრობენ პრაქტიკაზე მყოფი სტუდენტები. გარდა ამისა, დღის ცენტრით მოსარგებლე ბენეფიციარები სარგებლობენ ოკუპაციური თერაპევტის (საჭიროების შემთხვევაში), ფსიქოლოგის და პედიატრის მომსახურებით. მომსახურებაში დაცულია თანამშრომელთა და ბენეფიციართა თანაფარდობა.

მუხლი 11. ფიზიკური გარემო 
· ბენეფიციარები დღის ცენტრის მომსახურებას იღებენ ადვილად ხელმისაწვდომ და უსაფრთხო გარემოში;
·  მომსახურების მიერ უზრუნველყოფილია ბენეფიციართა ყოველდღიური ტრანსპორტირება. მომსახურება უზრუნველყოფილია როგორც ბუნებრივი, ასევე ელექტრო განათებით. შენობაში შენარჩუნებულია ამინდისა და სეზონის შესაბამისი ტემპერატურა;
· დღის ცენტრში არსებული ფიზიკური გარემო ადაპტირებულია. შენობა უზრუნველყოფილია  გარე პანდუსით. ბენეფიციარებს შეუზღუდავად შეუძლიათ გადაადგილება შენობაში და მის გარეთაც;
· დღის ცენტრი ემსახურება მხოლოდ 18 წლამდე ასაკის, მსუბუქი, ღრმა და მძიმე გონებრივი განვითარების შეფერხების მქონე ბენეფიციარებს. დღის ცენტრში ჩარიცხულ ყველა ბენეფიციარს (მძიმე და ღრმა და მსუბუქი გონებრივი შესაძლებლობების მქონე) მომსახურება მიეწოდება ერთდროულად;
· შენობის სამუშაო ფართი შესაბამისობაშია შეზღუდული შესაძლებლობის მქონე პირებისთვის დღის ცენტრის მომსახურების სტანდარტებით დადგენილ ნორმებთან;
·  მომსახურებაში გამოყოფილია სპეციალური ადგილი ბენეფიციარების პირადი ნივთების შესანახად;
·  როგორც სამუშაო, ასევე არასამუშაო საათებში, დღის ცენტრის ტერიტორიაზე უცხო პირთა შესვლა კონტროლდება;
· დღის ცენტრის ფართი, სადაც ხდება ბენეფიციარებისათვის მომსახურების მიწოდება  გამოყენებულია მიზნობრივად;
·  მომსახურებაში შესაძლებელია ბენეფიციართან და მის კანონიერ წარმომადგენელთან ინდივიდუალური თერაპიული მუშაობა, კონფიდენციალური გასაუბრება და კონსულტირება;
· აღჭურვილია  შესაბამისი ინვენტარით (სახეზეა სათანადო სამზადისი და სამრეცხაო, ადგილი მშრალი პროდუქტებისთვის, მაცივარი, გამწოვი ვენტილაცია, თითოეული ბენეფიციარის ინდივიდუალური ადგილი და სკამი და სათანადო რაოდენობის ჭურჭელი);
· ადაპტირებული სველი წერტილების რაოდენობა (ორი საპირფარეშო), რომლებიც უზრუნველყოფილია გამწოვი ვენტილაციითა  და  ცივი/ცხელი წყლით, შესაბამისობაშია ბენეფიციარების რაოდენობასთან. მონიტორინგის განხორციელების პერიოდში ერთ-ერთ სველ წერტილში მწყობრიდან იყო გამოსული უნიტაზის ჩამრეცხი მექანიზმი;

რეკომენდაცია
· მიზანშეწონილია მომსახურებამ უზრუნველყოს ორივე საპირფარეშოსა და სველ წერტილებში სანიტარული ტექნიკის მოწყობილობის გამართვა;

მუხლი 12. უსაფრთხოება და სანიტარული მდგომარეობა 
· დღის ცენტრში, ბენეფიციარები მომსახურებას იღებენ უსაფრთხო გარემოში. დღის ცენტრში თვალსაჩინო ადგილას გამოკრულია საგანგებო სიტუაციების სამსახურის საკონტაქტო ინფორმაცია;
·  დღის ცენტრში მედიკამენტები ხელმისაწვდომია  მხოლოდ იმ პირებისათვის, რომლებიც პასუხისმგებლები არიან ბენეფიციართა მედიკამენტებით უზრუნველყოფაზე;
·  დღის ცენტრში დოკუმენტის სახით წარმოდგენილია ინფექციური დაავადებების თავიდან აცილებისა და კონტროლის მიზნით შემუშავებული მექანიზმები. დღის ცენტრს ემსახურება პედიატრი. პედიატრის გარდა, დღის ცენტრში მომუშავე პერსონალი ფლობს ინფორმაციას, თუ როგორ მოახდინოს რეაგირება ინფექციური დაავადებების შემთხვევაში;
·  მალფუჭებადი საკვები შენახულია მაცივარში;
· მომსახურებაში იატაკის საფარი არ სრიალებს. შენობის შესასვლელში არის პანდუსი, რომლესაც აქვს მოაჯირი;
· ბენეფიციართა პირადი ნივთები ინახება უსაფრთხო, დაცულ ადგილას და უზრუნველყოფილია მათი ხელშეუხებლობა;
·  დღის განმავლობაში დღის ცენტრის მთელ ტერიტორიაზე შენარჩუნებულია სისუფთავე. მიუხედავად ამისა, დღის ცენტრი საჭიროებს კოსმეტიკურ რემონტსა და არსებული ინვენტარის განახლებას;
· სველ წერტულებში სახეზეა ჰიგიენის შესაბამისი ნივთები. ნაგავი ინახება დახურულ კონტეინერში, რომლის გატანაც ხდება ყოველდღიურად;

რეკომენდაცია
· მიზანშეწონილია დღის ცენტრში ფიზიკური გარემოს რემონტი და არსებული ინვენტარის განახლება;



მონიტორინგის შედეგების გათვალისწინებით, მომსახურებას მიეცეს შემდეგი რეკომენდაციები:
· მომსახურებამ უზრუნველყოს გაპროტესტება/უკუკავშირისა და ძალადობის ფაქტებისა და მათ საპასუხოდ გატარებული ღონისძიებების წერილობითი აღრიცხვისთვის სპეციალური  ჟურნალების წარმოება. 
· მომსახურებამ უზრუნველყოს სახელმწიფო ფარგლებში მოქმედი სხვა დღის ცენტრების შესახებ საკონტაქტო ინფორმაციის თვალსაჩინო ადგილას გამოკვრა;
· მომსახურებამ  უზრუნველყოს  სტანდარტის შესაბამისი  შინაგანაწესის არსებობა, სადაც სრულყოფილად იქნება გაწერილი ინფორმაცია დღის ცენტრის ბენეფიციართა მხრიდან არასასურველი ქცევების მართვისა და თანაშრომლების/მოხალისეების/პრაქტიკაზე მყოფი სტუდენტების ქცევის წესების,  გაპროტესტებისა და უკუკავშირის პროცედურების მექანიზმების შესახებ;
· მომსახურებამ უზრუნველყოს დღის ცენტრის პროგრამის (კურიკულუმი) არსებობა, სადაც აღწერილია მომსახურების შინაარსი, გასატარებელი ღონისძიებები და სხვა;
· მომსახურებამ უზრუნველყოს კანონმდებლობის ძალადობის შესახებ (2016 წლის 12 სექტემბერის  N437  საქართველოს მთავრობის დადგენილების - „ბავშვთა დაცვის მიმართვიანობის (რეფერირების) პროცედურების დამტკიცების თაობაზე“) ადგილზე არსებობა და დღის ცენტრში ჩართული პერსონალისათვის გაცნობა;
· მომსახურებამ წარმოადგინოს ქცევის მართვისთვის პირველადი რეკომენდაციების გაცემა, ქცევის მარტივი, გრძელვადიანი სტრატეგიის შემუშვება (რომელსაც ეცნობა ყველა ჩართული პირი) და შემუშვებული სტრატეგიის განხორციელების მონიტორინგი;
· მომსახურების ფსიქოლოგმა უზრუნველყოს რთული ქცევის მქონე ბენეფიციართა შეფასებებისა და შესრულების დათარიღება რეაბილიტაციის პროცესის დინამიკის განსაზღვრისა და რელევანტური მიზნების დასახვისათვის;     
· მომსახურებამ უზრუნველყოს აზრის გამოხატვის/გაპროტესტებისა და მათ საპასუხოდ გატარებული ღონისძიებების წერილობით დასაფიქსირებლად - სპეციალური ე.წ. გაპროტესტება/უკუკავშირის  ჟურნალში ფაქტებისა და რეაგირების შესახებ ინფორმაციის არსებობა;
· მიზანშეწონილია მომსახურებამ უზრუნველყოს ორივე საპირფარეშოსა და სველ წერტილებში სანიტარული ტექნიკის მოწყობილობის გამართვა;
· მიზანშეწონილია დღის ცენტრში ფიზიკური გარემოს რემონტი და არსებული ინვენტარის განახლება;




აუცილებელია , ანგარიშში გაწერილი რეკომენდაციები მომსახურების მიერ შესრულდეს ანგარიშის მიღებისთანავე.

მომსახურების მიმწოდებელი ვალდებულია, არაუგვიანეს  2019 წლის 15 სექტემბრამდე  შესრულებული რეკომენდაციების შესახებ ინფორმაცია  წერილობით აცნობოს საქართველოს ოკუპირებული ტერიტორიებიდან დევნილ;თა, შრომის, ჯანმრთელობისა და სოციალური დაცვის სამინისტროს.

წინააღმდეგ შემთხვევაში გატარდება კანონით განსაზღვული ღონისძიებები.

